
Ghawdex djamant

Fil-hajja ahna napprezzaw id-dawl ghax nafu kemm huwa ikrah id-dlam; hekk ukoll 1-
esperjenza ta’ dak li “mhux grazzja” tghinna nghozzu 1-“grazzja ta’ Alla”. Fil-fatt dak
kollu 1i huwa negattiv fil-hajja — mibegheda, rabja, vendetta, ingustizzji, tifrik fil-
familji, firdiet fil-komunita, drittijiet michuda, abbuz tal-awtorita — dawn huma ftit
ezempji ta’ xi jfisser meta ma nkunux fil-“grazzja” ta’ Alla! Ghax il-grazzja hija dak
kollu li huwa tajjeb, veru u sabih. Meta l-bniedem isib ruhu ged jimrah fil-bahh ta’
dawn il-valuri, ikun sab ruhu f’dizgrazzja!

Xi drabi niggudikaw persuna bhala “grazzjuza”; normalment nuzaw din il-kwalifika
mhux ghal min huwa mharbat u 1i jharbat, imma ghal min ghandu grazzja kif
jitkellem, kif jibni relazzjoni mal-ohrajn, kif jittratta certi sfidi fil-hajja! Ghalhekk il-
bniedem jorbot il-grazzja ma’ dak kollu li jimplika ordni, armonija, pozittivita! B’xi
mod dan jista’ jghinna nithmu I-valur tal-grazzja ta’ Alla!

Wiehed teologu jfisser il-“grazzja” b’dan il-mod: “Grace is glory in exile, glory is
grace at home”. Il-grazzja hija sehem mill-glorja ta’ Alla dment li 1-bniedem ghadu
jterraq fil-pellegrinagg tal-hajja; meta mbaghad jasal il-mument definittiv u nghaddu
minn din id-dinja ghall-eternita, imbaghad naraw lil Alla wi¢¢ imb’wic¢¢, naraw il-
glorja li biha huwa mlibbes Alla! Jekk f’din id-dinja I-bniedem jixxennaq ghal Alla,
billi 1-bniedem ma jistax jara I-glorja ta’ Alla u jibga’ haj, il-hajja tal-grazzja b’xi mod
tanticipa u ddewwagq dik il-glorja tas-Sema.

Kimikament ma hemm ebda differenza bejn “fahma” u “djamant”. Fis-sustanza I-
faham u d-djamanti huma l-istess; imma billi 1-faham li jinbidel f’djamant jghaddi
minn process, il-faham u d-djamant ma humiex tal-istess fil-valur! Id-djamant
jitlibbes bil-gmiel ghax igarrab “pressjoni” qawwija u mbaghad jirrifletti r-raggi tas-
sema! Hekk ukoll jigri lilna I-bnedmin. Ghalkemm ghandna l-istess natura, fostna
hemm min jarmi l-gmiel imma hemm ukoll min jikrieh! Fostna hemm id-djamanti u
|-faham! Ahna wkoll nghaddu minn process jixbah lil dak tal-faham mibdul f’hagar
prezzjuz! F’certu sens il-bniedem jinsab taht “pressjoni” gejja minn Alla; dan ghaliex
il-bniedem huwa mahluq ghal Alla u ghalhekk min-natura tieghu huwa attirat mit-
tjubija u s-sbuhija li hemm f’Alla. Maz-zmien din il-pressjoni divina taf tibdel lill-
bniedem. Imma huwa fatt li 1-bniedem jaf jaghmel rezistenza lil Alla... kapaci
jizgicca lil Alla! Nibza’ li fi zminijietna jezisti dan il-periklu li ninsew lil Alla!

Imbaghad il-bniedem isir “grazzjuz” u jikteb storja “glorjuza” jekk bhad-djamant
ihalli r-raggi tas-Sema jippenetrawh. Il-bniedem li fih innifsu johloq spazju ghall-
grazzja ta’ Alla, isir jirrifletti dan il-gmiel! Kif id-djamant li hu mohbi ghad-dawl
gawwi tas-sema ma jlehhx bil-kuluri sbieh li hemm fih, hekk ukoll jigrilu 1-bniedem li
jaghzel li ma jesponix ruhu ghal Alla li huwa d-dawl; hekk jigrilu I-bniedem li jbarri
d-don tal-grazzja li Alla joffri gratwitament lil kulhadd!



X’inhi din il-“grazzja” ? Il-mentalita popolari b’“grazzja” jew “grazzji” titfhem favuri
jew ghajnuniet partikulari li naqilghu minghand Alla. Imma dan huwa diskors limitat
hafna! Ghax il-“grazzja” mhix xi haga li joffri Alla, imma hija Alla nnifsu. Skont
San Tumas ta’ Aquino, il-grazzja hija “participatio divine nature” — tishib fil-hajja
ta’ Alla. Permezz tal-grazzja Alla jlibbes bin-natura tieghu stess lill-kreatura. Huwa
Alla li jikkomunika lilu nnifsu lill-bniedem. Din hija bxara tajba!

Din il-grazzja dehret fostna fil-persuna ta’ Gest Kristu: “Meta waslet il-milja taz-
zmien, Alla baghat lil Ibnu, imwieled minn mara... biex jifdi li dawk li kienu taht il-
ligi, biex ikollna 1-adozzjoni ta’ wlied Alla” (Gal 4:4). Biex ifisser x’inhi 1-grazzja,
San Pawl jghid li Kristu jghix fih (ara Gal) u jkompli jistqarr: “Jien nitghaxxaq bid-
dghufijiet tieghi, bit-tghajjir, bit-tghakkis, bid-dwejjaqg... ghax fija ghandi 1-qawwa ta’
Kristu” (2 Kor 12). L-impenn taghna biex nikbru fix-xebh taghna ma’ Kristu ma
jfissirx biss li ahna ghandna nimitawh fi kliemu u mgibtu, imma li Kristu jghammar
fina biex bhal San Pawl intennu: “Mhux jien li nghix, imma Kristu jghix fija” (Gal
2:20)! Nifhem li dan huwa process impenjattiv u jiehu z-zmien. Hemm ir-regola tal-
gradwalita fis-sens li nikbru ftit ftit, imma l-importanti huwa li nagbdu t-triq li
twassalna biex nilhqu dan 1-ghan: li Kristu jkun il-hajja taghna (Kol 3:4).

Fost il-varjeta ta’ espressjonijiet li juza San Pawl biex ifisser il-hajja tal-grazzja, huwa
jsemmi li bi Kristu 1-bniedem huwa “holgien gdid”. Fil-bidu tal-holgien Alla ra li
kollox kien sew — sabih; imma l-bniedem irrovina l-pjan ta’ Alla u bid-dnub tieghu
kerrah il-holgien. Permezz ta’ Gest Kristu sehhet ir-restawrazzjoni tal-pjan originali
ta’ Alla u hekk il-bniedem grazzjat gie mahluq mill-gdid! Huwa kreatura gdida:
“Meta wiehed jinghagad ma’ Kristu, isir holgien gdid; il-qadim ghadda, biex dahal il-
gdid floku” (2 Kor 5:17).

Il-festa tal-Madonna tal-Grazzja li geghdin niccelebraw mhux biss toffrilna I-
okkazjoni biex insellmu lil Marija bhala Omm Kristu, imma wkoll biex
nikkontemplawha bhala l-mara mimlija bil-grazzja. Kif jghallem San Gwann
Damaxxenu, l-isem biss ta’ Marija Omm Alla jigbor fih l-ekonomija kollha tal-
Misteru tal-Inkarnazzjoni. Fil-fatt l-erba’ veritajiet dommati¢i dwar Marija huma
marbuta mal-misteru ta’ Kristu. Fl-ewwel millenju ghandna d-domma tal-Maternita
Divina u dik dwar il-Verginita ta’ Marija; filwaqt li d-dommi tal-Assunzjoni u tal-
Immakulata Kuncizzjoni huma d-dommi Marjani tat-tieni millenju. Jekk dawn il-
veritajiet jirriflettu 1-gmiel u 1-grazzja ta’ Marija, dan dejjem f’relazzjoni mal-persuna
ta’ Gesu.

Minbarra din il-grazzja abitwali, ir-rakkont tat-thabbira tal-Anglu lil Marija jitkellem
ukoll fuq il-grazzja attwali: “Int sibt grazzja quddiem Alla” (Lq 1:31). Filwagqt li 1-
grazzja abitwali hi dispozizzjoni tal-bniedem li jwiegeb ghas-sejha li jaghmillu Alla,
il-grazzja attwali hija l-ghajnuna 1i Alla jixhet fuq il-bniedem biex jghix is-sejha
partikulari tieghu. Meta nqgisu li l-karizma li Alla joffri lill-bniedem hija “grazzja
mizzewgin... — ghandu r-responsabbilta li jhaddem din il-grazzja kemm ghall-qdusija
tieghu nnifsu u kemm ghall-qdusija tal-ohrajn. Huma diversi 1-kanali li bihom Alla
jikkomunika din l-ghajnuna partikulari, imma ta’ importanza ewlenija huma s-
sagramenti.



F’dan ir-rigward nibza’ li 1-Knisja taghna hija fgira f’dak li ghandu x’jagsam mal-
hajja tal-grazzja! Ihassibni I-fatt li ma ahniex ghajjura ghall-istat tal-grazzja! Mhux
biss naqgset il-hegga ghat-talb u ¢-celebrazzjoni tas-sagramenti, imma hawn min ged
jiehu wisq kunfidenza ma’ Alla u lI-ghejjun tal-grazzja! Dan l-ahhar gbidt l-attenzjoni
lill-kappillani biex lill-koppji li ged jikkoabitaw u jridu jersqu ghas-sagrament taz-
zwieg ifakkruhom li oggettivament il-koabitazzjoni hija immorali u ghalhekk min qed
jghix f’din is-sitwazzjoni jehtieglu jersaq ghall-Qrar gabel ma jir¢ievi s-sagrament
taz-zwieg. Prassi ohra li tindika li ahna facli nipprofanaw il-grazzja hija li min qed
jghix f’sitwazzjoni ta’ zwieg irregolari ma jistax jersaq ghas-sagramenti tal-Qrar u tal-
Ewkaristija. Qed nittrattaw ma’ hwejjeg gaddisa u serji hafna: “Kulmin jiekol il-hobz
jew jixrob il-kal¢i tal-Mulej bla ma jixraglu, ikun hati tal-Gisem u d-Demm tal-Mulej.
Ha jgharbel il-bniedem lilu nnifsu, imbaghad jiekol il-hobz u jixrob il-kal¢i. Min
jiekol u jixrob bla ma jaghzel minn ikel iehor il-Gisem u d-Demm tal-Mulej, ikun
jiekol u jixrob il-kundanna tieghu stess” (1 Kor 11:28-29).

Naghlagq billi nsellem lill-Knisja f’Ghawdex bit-tislima tal-anglu Gabrijel lil Marija:
“Ifrah, mimlija bil-grazzja, il-Mulej mieghek” (L.q 1:28). Huma x’inhuma l-isfidi li
ged ikollna nhabbtu wi¢¢na maghhom, niftakru dak li Kristu jghid lil San Pawl: “Il-
grazzja tieghi bizzejjed ghalik: ghax is-setgha tieghi tidher kollha fin-nuqqas ta’
sahhtek” (2 Kor 12:8-9). Min-naha taghna naghmlu hilitna kollha biex ma nitilfux
dan it-tezor spiritwali — dan jiswa kemm ghalina individwalment u kemm ghall-familji
taghna, ghas-socjeta u ghall-istess Knisja taghna. Hekk inkunu nistghu nkantaw I-
ghanja Ghawdex djamant.



